
Fjellstyre 

Medlemmer 
Fjellstyret har hatt følgjande samansetning: 
 
Leiar   Kjell Strand       
Nestleiar Kari Tyldum 
Styremedlem Hilde Berge 
Styremedlem Embrik Før      
Styremedlem Kjell Magne Snortheimsmoen   

Aktivitet 
Fjellstyret har hatt 7 ordinære styremøte, behandla 67 saker og vore på 1 befaring. I tillegg 
deltok representantar på landsmøtet i Norges fjellstyresamband, årsmøtet for fjellstyra i 
Oppland, årsmøtet for fiskeanlegget FOSA, møter om driftsplan for elg m.m.  
 
Kjell Strand er representert i styret for Norges fjellstyresamband, styret for Fjellstyra i 
Oppland, styret for FOSA, driftsplan for hjortevilt i Vestre Slidre og i Regionalt oppsynsutval. 
Fjellstyreleiaren har i tillegg delteke på ulike møter og befaringar.  
 
Fjelloppsyn 

Tilsette 
Fjellstyret har hatt følgjande tilsette i året: 
Fjelloppsyn I Harald Ranum  i 100 % stilling. 
Fjelloppsyn II Endre Hemsing i 60 % stilling.  
Sesongoppsyn Elin Berger 1 månad 
 
I tillegg er det leigd inn deltidshjelp i samband med tiltak for friluftslivet og fiskekulturarbeid.  

Aktivitet 
Fjelloppsynet har ein samansett funksjon som omfattar saksbehandling, kontroll, skjøtsel, 
informasjon m.m. Administrasjon og saksbehandling for fjellstyret er viktigaste 
arbeidsoppgåve for fjelloppsynet. I feltarbeidet er informasjon og tilrettelegging prioriterte 
oppgåver.  
 
Fjelloppsynet har representert fjellstyret i ulike samanhengar, m.a. har Endre Hemsing vore 
styremedlem i ”Prosjekt bedre bruk av regulerte vassdrag”.  

Refusjon 
Etter fjellova §36 skal fjellstyret ha refundert halvparten av utgiftene til godkjent 
oppsynsordning. Refusjonsorninga er no slik at det er årleg godkjenning av budsjett på 
oppsynsutgifter avhengig av årlege løyvingar over statsbudsjettet. Regelverket for tildeling av 
refusjon skal vurderast ut frå aktiviteten i allmenningane. Fjellstyret fekk kr 229.167 i 
refusjon frå staten. Dette er ein liten oppgang mot året før. 



Årsmelding for Vestre Slidre fjellstyre 2004 4 

Samarbeid – oppdrag 
Siste år hadde ein følgjande faste oppdragsgjevarar: 
• Arbeid for Fjellstyra i Oppland settefiskanlegg (FOSA) 
• Administrasjon av driftsplan for hjortevilt i Vestre Slidre kommune 
• Oppsyn med motorisert ferdsel i utmark for Ulnes sameige 
• Fjelloppsyn for Vang fjellstyre i Eidsbugarden fjelleigedom  
 
Det er i tillegg utført ein del kortvarige oppdrag for ulik oppdragsgjevarar. 
 
Etter fjelloppsyn II gjekk ned til 60 % stilling er det ikkje rom for å ta på seg så mykje 
oppdrag som tidlegare.  
 
Inntektene ved utleige av tenester er kr 82.537,26 (2003: 82.537,26). 
 
Stølsbruk 

Stølar, beite og tilleggsjord 
Fjellstyret har tilrådd utvisning av 30 daa kulturbeite til Viste 75/6 og Hagen 51/1 på Nørre 
Trøllhøvd. Søknad om 25 daa beite til Haugene 12/6, 13/6 og 11/10  på Soleikro er ikkje 
avgjort grunna klage frå stølsnabo. Fjellstyret har tilrådd søknad om 2,7 daa tilleggsareal til 
Enger 67/2 på Vaset. 
 
Fjellstyret har avslege ein søknad om å omdisponer støl til fritidsbustad på Sørre Trøllhøvd. 
Fjellstyret har godkjent at eit tidlegare fritidsfeste på Nørre Trøllhøvd  blir sletta og i staden 
inngår i stølsutvisninga.  
 
Kommuneplan 

Arealdel av kommuneplan 
Ny kommuneplanen vart i 2003 vedteken med auka maksimalgrenser for hytter i 
statsallmenningen. Planen vart vedteken med vesentlege endringar utan ny høyring og 
fjellstyret klaga derfor over vedtaket. Deler av kommuneplanen var derfor ikkje rettskraftig og 
planen vart sendt ut til ny høyring i 2004. Fjellstyret sine merknader om at arealgrensene ikkje 
skulle endrast vart teke til følgje.   

Kommunedelplan for Vaset  
Kommunen har starta arbeidet med revidering av kommunedelplan for Vaset og fjellstyret har 
fått utkast til plan til uttale. Fjellstyret var i stor grad fornøgd med planutkastet, spesielt at 
kommunen hadde følgt fjellstyret si tilråding om vidareføre LNF-området vest i planområdet. 
Ein hadde likevel merknader til at næringsområde, veg og bustadfelt var lagt til stølsjorder. 
Fjellstyret hadde også merknader til at fri ferdsel måtte sikrast.  
 
Fiske  

Sal av fiskekort 
Det vart selt 1226 stk fiskekort samla for innan- og utanbygdsbuande. Kortsalet gav ei 
bruttoinntekt på kr 150.008 (2003: kr 149.808). Fjellstyret har hatt utgifter til settefisk og 
kulturarbeidd på kr 88.064 (2003: kr 73.966). I tillegg kjem arbeidet fjelloppsynet har gjort 
samt godtgjersle for innsamling av fangsstatistikk.  

Sal av kort fordelt på korttypar: 
Innanbygds Utanbygds 

Enkeltkort Familiekort Enkeltkort Familiekort 
1-d 3-d veke år 1-d 3-d Veke År 1-d 3-d veke år 1-d 3-d veke år 
4 2  40 1 1  24 379 208 55 184 106 53 32 137 

46 26 826 328 
72 1154 

1226 

Registreringar 
I samarbeid med fiskarane blir det gjort registreringar og anna kulturarbeid. Ein får på dette 
viset ein meir kontinuerleg overvaking av vatna og eit sikrare grunnlag å vurdera 
kultiveringstiltak på. Dette er kostnadssparande og styrkjer kontakten mellom forvaltninga og 
brukarane av vatna.  
 

Statusoversikt for fiskevatna 
 
Vatn Antal utsett 

aure 
Status for auren  % 

merka 
aure i 
fangst 

Aktuelle tiltak 
framover 

Rensenn  
15 prøver 

Naturleg  
rekruttering 

Middels vekst, litt mager fisk. 
Gode gyte- og oppveksttilhøve. 

 Prøvefiske 
Få inn fleire 
fiskeprøver 

Grønsenn 
87 prøver 

600 1-årig 
Grønsenn 

Særs god vekst  og fin aure  45 Fylgje opp 
gytebekkane 

Nestisvatn  
5 prøver 

300 1-årig 
Grønsenn 

Særs god  vekst. Framleis tynn 
bestand. Stor del merka aure. 

80 Halde fram med 
opprydding i bekkane 
og registrere yngel. 

Midtre Syndin 
54 prøver 

800 2-årig 
Grønsenn 

Særs god og uthaldande vekst . Litt 
tynn bestand men ein del stor aure 

48 Registrere yngel i 
bekkane. 

Sørre Syndin 
62 prøver 

600 2-årig 
Grønsenn 

God og uthaldande vekst. Tynn 
bestand men ein del stor aure. 
Auka utsettinga sist år 

83 Fylgje med på 
rekrutteringa. 

Vatn Antal utsett 
aure 

Status for auren  % 
merka 
aure i 
fangst 

Aktuelle tiltak 
framover 

Storfjorden 
12 prøver 

10 000  2-årig 
 

 God vekst. 45 % av all rapportert 
fisk er fanga i Storfjorden 

50 Halde fram med 
registrering av merka 
aure i fangstane. 
Få inn fiskeprøver 

Mosvatn 
49 prøver 

Naturleg 
rekruttering 

Middels vekst. Andel fisk med 
parasitt er minkande; 57 % 

3 Vurdere tiltak i høve 
til parasittar 

Halvorstølstj/n
abotj. 
7 prøver 

Naturleg 
rekruttering 

Middels vekst. Auren må kjempe 
hardt for plassen sin i desse tjerna. 
Stabil aurebestand, middels 
kvalitet. Rapportar om ein del stor 
abbor 

  Auka uttak av abbor 
er ynskjeleg. 
Renske gytebekkar 

Strøstjern 
4 prøver 

 Tett abborbestand gjev auren harde 
vilkår, middels vekst 

100 Fiske hardt på abbor.  

Svult 
4 prøver 

100 1- årig 
Grønsenn 

God vekst på auren  God bestand. 
All fanga aure er merka. 
  

100 Stabilisere bestand 
Tiltak i gytebekk 

Skardstjern  
 

50 1-årig Har ikkje prøver frå dette vatnet 
2004. Bestanden er  i ferd med å ta 
seg opp. 

 Ørekytefangst 
Få inn prøver frå aure 

Skruvletjern 
13 prøver 

Naturleg 
rekruttering 

Middels god vekst, god bestand  Renske gytebekkar på 
nytt 

Kringeltjern 100 1-årig Særs god vekst, 23 cm på 3 år. Høg 
k-faktor og raud kjøtfarge. Det er 
ikkje ørekyte i vatnet 

100 Halde vatnet reint for 
ørekyte.  

Bjødnhøvdtj. 100  1- årig I 2005 er dei eldste fiskane 5 år og 
bør vera 500 g.  

 Halde vatnet reint for 
ørekyte. Få inn 
fiskeprøver 

Langebergtj. 
1 prøve 

100  1- årig Svært god vekst. Auren har no 
nådd høveleg storleik. 

 Finne ut om det er  
ørekyte i vatnet. Få 
inn fleire fiskeprøver 

Lomtjern 100  1- årig Fiskerapportar tydar på tynn 
bestand. 

 Få inn prøver frå 
aure. Betre 
gytetilhøva. 

 
Ut frå fangstrapportane har ein satt opp følgjande fangstoversikt for 2004: 

Småviltjakt 

Jaktkortsal 
Jaktkortsalet gav ei inntekt på kr 292.778 (2003: kr 282.540).  
 

Jaktkortsal  
innanbygds utanbygds 
fritt kortsal  regulert sal fritt kortsal 

u/hund m/fuglehund U/hund m/hund 
1.p 2.p 1.p 2.p 

m/harehund u/hund m/fuglehund m/harehund 

48 37 46 37 85 81 
83 166 60 93 68 78 

309 239 85 
548 

633 

Forvaltning 
Fugl: 
Utover 90 talet gjekk bestanden og avskytinga av rype ned år for år. På bakgrunn av dette  
reduserte fjellstyret jaktpresset ved ulike tiltak. Talet på jaktkort vart redusert med 20 %, 
lirypa vart freda for alle korttypar etter 10 dagar, det vart innført dagkvote på 2 liryper og 2 
fjellryper og jakt etter fjellrype vart avgrensa til å gjelde over skoggrensa på Bukono- og 
Gilafjellet. Etter initiativ frå jeger- og fiskarlaget vart jakttida for småvilt, utanom lirype, 
utvida til 15. desember. Tiltaka har redusert jaktpresset på rype  samstundes som vi har kunne 
gi jegerane eit jakttilbod. Etter tusenårskiftet har rypebestanden auka att. Jaktresultatet i år 
viser ein liten nedgang i høve til i fjor. Stamma bør opp på eit høgare nivå før ein kan auke 
jaktpresset att.  
 
Tidlegare meinte forskarane at jakt hadde liten innverknad på rypestamma. Nyare 
forskingsresultat tyder på at jakt likevel har stor innverknad, særleg i lett tilgjengeleg terreng. 
Dette vil stille større krav til forvaltninga av viltet i framtida, med betre tilpassa avskyting 
etter storleik på bestand. Sluttrapport frå ”Rypeprosjektet” er ikkje lagt fram enno og 
fjellstyret vil vurdere ny forvaltningsmodell når denne blir lagt fram.  
 
Hare: 
Samanlikna med 80-talet har bestanden hatt den same nedgangen som rype. Ein har ikkje 
endra forvaltninga vesentleg dei siste åra, men jaktpresset har gått ned i takt med redusert 

bestand. Jaktresultatet syner at bestanden er låg men likevel med auka felling i år i høve til dei 
siste åra.  

Jaktstatistikk 
Ut frå rapportane har ein berekna total felling til 507 ryper, 88 orrfugl og 94 harar. Tala for i 
fjor var 588, 71 og 64. Ein nedgang for rype og oppgang for orrfugl og hare. Etter 
gjennomgang av innleverte vengjeprøver var produksjon av lirype på 1,8 kjuklingar pr. 
vaksne par. Jaktstatistikken for mange år tilbake er usikker fordi svarprosenten har vore låg, 
spesielt for innanbygds. Det som gir det beste samanlikningsgrunnlaget er resultatet frå 
utanbygds jegerar i regulert periode og statistikken nedanfor er derfor berekna ut frå dette. 
 
Kjuklingproduksjon  

Elgjakt 

Administrasjon 
Administrasjon av elgjakta er no overført til  fjellstyra, dette har tidlegare vore lagt til 
Statskog. Søknad om elgjakt og trekking av jaktfelta skjer på Inatur, nettportalen som bl.a. 
Norges fjellstyresamband er medeigar i. Kontraktarbeid og fakturering blir gjort av fjellstyret. 
 
Elgjakta gav ei inntekt på kr 124.907,24 (2003: kr 115.810). 

Elgtrekk 
Fjellstyret kjøpte i 2001 inn elgtrekk for å redusere slitasje på terreng, samstundes gir dette 
elgjegerane eit godt tilbod. Dette ser ut til å fungere godt og er bra motteke av jegerane.  
 
Utleige av elgtrekken gav ei inntekt på kr 2.250 (2003: kr 1800). 

Driftsplanarbeidet 
Alle grunneigarlaga i kommunen har frå 1997 samarbeidd om driftsplan. Ein er no inne i 
tredje planperiode og har gjort mange nyttige erfaringar slik at ein har betre kunnskap til å 
forvalte elgstamma i framtida. Også hjort og rådyr er med i driftsplan slik at det omfattar alt 
hjortevilt.  
 
Elgstamma var i sterk vekst før ein starta med driftsplanarbeidet, og ein hadde som mål å 
redusere veksten i stamma. To år med rekordkvoter stoppa veksten og avskytinga var stabil i 
tre år. For to år sidan vart det ein liten nedgang medan det i år vart ein liten oppgang att. 
Målet er no å halde stamma på det nivå ein har i dag. Totalt kvote i kommunen var på 105 
dyr.  
 
Valhall 
Vestre Slidre driftsplanlag for hjortevilt har vorte med i Valhall. Dette er eit 
regionsamarbeidet for elgforvaltning mellom 8 kommunar som ut frå dagens kunnskap dannar 
ein naturleg region for elgen. Det er fire Hallingdalskomunnar; Flå, Nes, Gol og Hemsedal og 
fire Valdsreskommunar; Sør-Aurdal, Nord-Aurdal, Vestre Slidre og Vang. 
Det blir arrangert fellesmøter og felles gjennomgang av innsamla materiale med tilråding om 
avskytingsstrategi, men det er ikkje noko forpliktande samarbeid. 
 

Jaktstatistikk  

gjennomsnittsvekter felt elg frå 1997

Rådyrjakt 
Kortsalet er administrert gjennom Vestre Slidre jeger- og fiskarlag. Det vart selt 8 rådyrkort, 
og ingen dyr vart felt. Kortsalet gav ei inntekt på kr 3.000 (2003: kr 1200).  
 
Jaktprøver 
Det vart arrangert både vinterprøve og haustprøve. Det var ingen merknader til avviklinga av 
prøvene. Prøvene gav ei inntekt på kr 9.425 (2003: kr 19270).  
 
Tilskot  

Tilskot frå fjellstyret: 
Fjellstyret har brukt så store summar på tilskot og investeringar dei siste 2-3 åra at 
eigenkapitalen har vorte for liten til å drive gjennom året utan å låne pengar. Ein har derfor 
dei siste to åra måtte redusere tildeling av tilskot til veg og allmennyttige føremål. I året har 
fjellstyret gjeve kr 97.296 (2003: kr 127.167) i tilskot.  
 
Fjellstyret har gjeve følgjande tilskot i 2004: 
Omlegging av veg ved Rensenn kr  75.000 
Valdres forsøksring kr 1.500 
Fjelltur 9. klasse kr 5.000 
Skibuss kr 2.000 
Stølspost kr 6.000 
Rekrutteringstiltak, jegerprøvekurs kr 2.296 
Sum kr  97.296 
 

Grunneigarfondet  
Festeinntektene frå statsallmenningen blir delt likt mellom Grunneigarfondet og fjellstyret. 
Privatpersonar, kommunar, organisasjonar og andre kan søkje om tilskot eller lån til tiltak i 
allmenningane eller som utnyttar resursar frå allmenningane. Det vart i 2002 utarbeidd 
utfyllande reglar for tildelinga av midlar frå Grunneigarfondet. Ved tildeling av tilskot vil det 
bli lagt stor vekt på utvikling av nye næringar. Etter fjellstyret sitt syn kan det reisast spørsmål 
om retningslinene er i samsvar med fjellova, men vil avvente praktisering av regelverket før 
ein eventuelt tek opp saka til diskusjon.  

Informasjon - tiltak for friluftsliv 

Informasjon 
Informasjon og tilrettelegging er eit prioritert arbeidsfelt for fjellstyret. Fjellstyret har 
internettsider (http://www.fjellstyrene.no/vestre.slidre) med informasjon om jakt, fiske og 
anna orientering om allmenningen. Frå 2003 er fjellstyrevedtak, årsmelding og offentleg 
ettersyn tilgjengeleg her. Internett har etter kvart vorte ei viktig informasjonskjelde og 
fjellstyret vil arbeide vidare for å betre sidene. Nettsidene vart lagt ut i ny versjon i år. 
 
All tekst på informasjonstavlene vart skifta ut år. Statskog gav eit tilskot på kr 10.000 til 
arbeidet.  

Inatur - internettportal 
Internettportalen Inatur er eit felles satsingsområde for Norges Skogeierforbund, Norges 
jeger- og fiskerforbund, Statskog og Norges fjellstyresamband. På portalen skal du kunne få 
informasjon og kjøpe tenester innan jakt, fiske, hytteutleige og kart.  
 
Fjellstyret tilbyr jakt- og fiskekort på internett frå Inatur. Søknad og tildeling av elgjakt gjekk 
også gjennom Inatur.  

Turkart 
Turkart vart revidert og trykt opp på nytt i 2003. Fjellstyrt har starta arbeidet med å omarbeide 
kartet for bruk på heimesida. Sal av kartet gav ei inntekt på kr 30.862,07 (2003: kr 87490,87). 

Tilrettelegging for friluftslivet 
Pga den økonomiske situasjonen til fjellstyret er det berre gjort mindre tilretteleggingstiltak 
for friluftslivet. Arbeidet med omlegging av vegen forbi badeplassen på Rensenn vart dyrare 
enn kalkulert. Fjellstyret har derfor vedteke å gi tilskot på kr 75.000 av ekstrakostnadane for 
tiltaket.  
 
Rekruttering 
Arbeidet med rekruttering av ungdomar til jakt, fiske og friluftsliv i samarbeid med skulen og 
jeger- og fiskarlaget er ført vidare. Det er gjennomført ein fiskedag for 6. klassane i Røn og 
Slidre, fiskedag ved Buaraåne i juli og fiskeutsetting saman med 9. klasse. Samarbeidsgruppa 
har ein 30-manns lavo, båt, fiskeutstyr, turutstyr m.m. Fjellstyret dekkar som tidlegare 
kostnadane til jegerprøven og gir gratis fiskekort for ungdom tom 20 år. Fjellstyret har også 
gjeve kr 5000 i tilskot til fjelltur for 9. klasse.  
 
Militære øvingar 
Vi har hatt allierte militære øvingar i Vestre Slidre statsallmenning i mange år, men 
aktiviteten har etter kvart vorte redusert og er no vedteken avvikla.  
 
Motorisert ferdsel i utmark 
Ulovleg bruk av snøskuter er framleis eit problem. Dette er ei utvikling som ikkje er spesiell 
for Vestre Slidre, men ser ut til å utvikle seg i fleire områder. Erfaring syner at miljøet blir 
tøffare og politiet tilrår fjelloppsynet å vera varsam med å drive slikt oppsyn åleine.  
 
Det trengst større samarbeid både frå fjelloppsyn, politi, SNO og kommune for å få dette 
under kontroll. Frå Regionalt oppsynsutval er det ynskje om snøskuterkontroll over 
kommunegrensene mellom politi, SNO og fjelloppsynet. Fjellstyret har vedteke å stille 



Årsmelding for Vestre Slidre fjellstyre 2004 13 

fjelloppsynet til disposisjon for dette føremålet. Det vart i 2004 gjennomført ein fellesaksjon i 
Vestre Slidre og Vang. Representantar frå politi, Statens naturoppsyn og fjelloppsynet i 
Øystre Slidre og Vestre Slidre deltok i aksjonen.  
 
Økonomi 

Generelt 
Fjellstyret er eit frittståande organ både økonomiske og administrativt. Alle inntekter frå jakt 
og fiske i allmenningen går direkte til fjellstyret. Festeinntektene blir delt likt mellom 
fjellstyret og Grunneigarfondet (administrert av Landbruksdepartementet og delegert til 
Statskog). Fjellstyret får dessutan refundert halvparten av utgiftene til godkjent 
oppsynsordning direkte frå staten.  

Tomtefeste 
Stortinget vedtok i juni endringar i festeloven. Dette fører med seg at festarane kan løyse inn 
tomtene til ein pris som er 30 gonger årleg festeavgift, alternativt til 40 % av tomteverdi. 
Endringa gjer at inntektene til fjellstyret kan gå dramatisk ned. Vi kan miste meir enn 
halvparten av inntektene våre.  
 
Overskot har vi i stor grad brukt til allmennyttige formål. Vi har laga rasteplassar, satt opp 
informasjonstavler, utedoar og gitt støtte til stølsvegar. Vi har rydda stigar og laga brygger 
slik at folk med funksjonshemningar kan bruke fjellvatna. Vi har drive rekrutteringsarbeid for 
ungdom Dette arbeidet kan vi ikkje prioritere når vi får slike dramatiske inntektskutt. 

Resultat 
Rekneskapet syner eit balanse på kr 110.896,47 (2003: kr -81.110).  

Inntekter og utgifter frå 1980 (beløp x 1000 kr):

Inntekter Utgifter
 

 

Eigenkapital 
 

Eigenkapitalen er den 31.12 kr 548.562,19 (2003: kr 438.163,72) inkludert varige driftsmidlar 
på kr 270.003 (2003: kr 200.003). Fri eigenkapital er kr 278.559,19 (2003: 238.160,72) 

Eigenkapitalen er no så liten at vi må låne pengar til drift fram til inntektene kjem inn i siste 
halvdel av året. Fjellstyret må framleis bruke mindre til friluftstiltak og tilskot for å auke 
eigekapitalen. Ein stor del av festekontraktane har regulering i 2005 og vi kan forvente auke i 
festeinntektene neste år. Endringar i festeloven gjer likevel at fjellstyret sin økonomi er 
usikker for framtida.  
 
Vasetfondet 
Fjellstyret er tillagt administrasjon av Vasetfondet. Fondet skal kunne brukast til tiltak knytt 
til stølar i området ved Vaset. Fondet skal etter regelverket avviklast etter 20 år. Fjellstyret 
annonserte derfor etter tiltak som var aktuelle å finansiere frå fondet. Fjellstyret har motteke 
fire søknader om tilskot innan fastsett frist. Fjellstyret har gjeve tilsegn om tilskot der 
søkjarane får dekka 40 % av kostnadsoverslaget på tiltaka. Tilskota vil bli utbetalt når tiltaka 
er gjennomført. Fondet vil bli avvikla når tilskota er utbetalt. 
 
Rekneskap for Vasetfondet: 
Eige 1.1.04 kr 178.286,00 
Utbetalt tilskot kr -75.000,00 
Eige 31.12.04 kr 178.286,00 
 
Årsmeldinga er vedteke i fjellstyresak 19/2005. 

Vedlegg til årsmeldinga: 

Resultatrekneskap  

Revisjonsmelding  
 

 
 

Til 
Styret i Vestre Slidre Fjellstyre 
 
 
REVISJONSBERETNING FOR 2004 
Vi har revidert årsregnskapet for Vestre Slidre Fjellstyre for 
regnskapsåret 2004, som viser et regnskapsmessig overskudd på kr 
110.896,47 og en egenkapital på kr 548.562,19. Årsregnskapet består av 
resultatregnskap og balanse med noter. Årsregnskapet er avgitt av styret. 
Vår oppgave er å uttale oss om årsregnskapet og øvrige forhold, i 
henhold til kravene om regnskapsføring med mer i Lov om utnytting av 
rettar og lunnende i statsallmenning m.m. av 6juni 1975 nr. 31 
(Fjelloven) og tilhørende forskrifter. 
 
Vi har utført revisjonen i samsvar med Fjelloven av 6.juni 1975, forskrift 
om delegering av myndighet etter fjelloven av 1.juli 1995, Statskogs 
rundskriv 1/2003 og god revisjonsskikk i Norge. God revisjonsskikk 
krever at vi planlegger og utfører revisjonen for å oppnå betryggende 
sikkerhet for at årsregnskapet ikke inneholder vesentlig feilinformasjon. 
Revisjon omfatter kontroll av utvalgte deler av materialet som 
underbygger informasjonen i årsregnskapet, vurdering av de benyttede 
regnskapsprinsipper, samt vurdering av innholdet i og presentasjonen av 
årsregnskapet. I den grad det følger av lov, forskrifter og god 
revisjonsskikk, omfatter revisjon også en gjennomgåelse av fjellstyrets 
økonomiforvaltning og den interne administrative kontroll. Vi mener at 
vår revisjon gir et forsvarlig grunnlag for vår uttalelse. 
 
Vi mener 
• at årsregnskapet er avgitt i samsvar med lov og forskrift og gir ett 

uttrykk for fjelistyrets økonomiske stilling 31. desember 2004 og for 
 resultatet i regnskapsåret i Norge 
• at fjellstyrets tilskudd til allmennyttige formål er i henhold til 
 gjeldende bestemmelser 
• at ansatte/engasjert personell har ført timelister i henhold til  

gjeldende bestemmelser 
• at kostnader knyttet til arbeidsoppgaver som gir grunnlag for 
 tilskudd går klart fram av fjellstyrets regnskap eller noter til  

regnskapet 
• ledelsen har oppfylt sin plikt til å sørge for ordentlig og oversiktlig 
 registrering og dokumentasjon av regnskapsopplysninger 
 

 


